Տեղեկանք
«Հայաստանի Հանրապետության և Եվրոպական ներդրումային բանկի միջև 2019թ․ նոյեմբերի 27-ին և դեկտեմբերի 4-ին ստորագրված «Հայաստանի ճանապարհային անվտանգության բարելավման ծրագիր» Հարևանության ներդրումային գործիքի ներդրումային դրամաշնորհային համաձայնագրի» հաստատման նպատակահարմարության մասին


	Հայաստանի Հանրապետության և Եվրոպական ներդրումային բանկի միջև 2019թ․ նոյեմբերի 27-ին Երևանում և դեկտեմբերի 4-ին Լյուքսեմբուրգում ստորագրվել է «Հայաստանի ճանապարհային անվտանգության բարելավման ծրագիր» (այսուհետ՝ Ծրագիր) Հարևանության ներդրումային գործիքի ներդրումային դրամաշնորհային համաձայնագիրը, որի շրջանակներում Եվրոպական հանձնաժողովը Ծրագրի ֆինանսավորման նպատակով կտրամադրի մինչև 4 250 000 եվրո ներդրումային դրամաշնորհ, ինչպես նաև տեխնիկական աջակցություն՝ 650 000 եվրոյի չափով:
Ծրագրի անբաժանելի մասն են կազմում Մ6 մայրուղու վրա, ինչպես նաև երկրի ամբողջ տարածքում ճանապարհային անվտանգության հետ կապված իրականացվելիք միջոցառումները։
Դրամաշնորհի միջոցները, մասնավորապես, ուղղվելու են ՝
· Մ-2 (Երևան-Մեղրի), Մ-4 (Երևան-Իջևան), Մ-5 (Երևան-Արմավիր-Թուրքիայի սահման), Մ-12 (Գորիս-Արցախ), Մ-17 (Կապան-Ծավ-Մ2), Հ-8 (Երևան-Արտաշատ Այգեվան) ավտոճանապարհների վրա արդեն ընտրված թվով 24, ինչպես նաև ծրագրի ընթացքում հայտնաբերվելիք լրացուցիչ վտանգավոր կետերի բարելավմանը,
· Հայաստանի միջպետական և հանրապետական ավտոճանապարհների ճանապարհային անվտանգության աուդիտի իրականացմանը՝ այլ վտանգավոր կետերի հայտնաբերման, գնահատման և ներդրումների առաջնահերթության սահմանման նպատակով,
· Վտանգավոր կետերի բարելավման աշխատանքների տեխնիկական հսկողությանը,
· Ճանապարհային անվտանգության իրազեկմանը և ուսուցմանը,
· Ճանապարհային անվտանգության աուդիտորների պատրաստմանը,
· Ճանապարհների նախագծման՝ Հայաստանում գործող ստանդարտների վերանայմանը՝ դրանք ճանապարհային անվտանգության Եվրոպական Միության և միջազգային լավագույն փորձին համապատասխանեցնելու նպատակով։
Ծրագրից հիմնական ակնկալիքներն են՝
· Առնվազն 30 վտանգավոր կետերի բարելավում,
· Մահվան ելքով ճանապարհային վթարների նվազում 20% -ով,
· Ճանապարհային ավտանգության առնվազն 40 աուդիտորների ուսուցում և հավաստագրում։	
[bookmark: _GoBack]Ելնելով վերոգրյալից՝ «Հայաստանի Հանրապետության և Եվրոպական ներդրումային բանկի միջև 2019թ․ նոյեմբերի 27-ին և դեկտեմբերի 4-ին ստորագրված «Հայաստանի ճանապարհային անվտանգության բարելավման ծրագիր» Հարևանության ներդրումային գործիքի ներդրումային դրամաշնորհային համաձայնագրի» հաստատումը համարվում է նպատակահարմար:


